
薦和模牋

作者：應璩　魏

本作品收錄於《應休璉集》

版本信息

璩聞唐堯因羣士以興治，齊桓假眾能以定業，是故八元進則太平之化成，六賢用則九合

之功立。竊見同郡和模，字慮則，質性純粹，體度貞正，履仁蹈義，動循軌禮。方今海

內企踵，欣慕捉髮之德；山林投褐，思望旌弓之招，實英奇叙用之時，賢達進致之良秋

也。令夜光之璧，顯價於和氏之肆；千里之足，定功於伯樂之庭，庶有以宣明大道，光

益時化。

此三國作品在全世界都属于公有领域，因为作者逝世已经超过100年，且作品于1931年1

月1日之前出版。

